КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Кредитъяс кузя, кутшӧмъясӧс граждана босьтісны кредитнӧй организацияясыcь оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн бергӧдӧм вылӧ компенсация нога социальнӧй мынтӧм сетан пӧрадок йылысь

___________________________________
        Коми Республикаса Веськӧдлан котыр шуис:
       1. Вынсьӧдны Кредитъяс кузя, кутшӧмъясӧс граждана босьтісны кредитнӧй организацияясыcь оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн бергӧдӧм вылӧ компенсация нога социальнӧй мынтӧм сетан пӧрадок содтӧдын индӧм серти.
      Тайӧ Пӧрадоклӧн выныс паськалӧ оланін стрӧитӧм либӧ ньӧбӧм могысь кредит сетӧм вылӧ кредитнӧй сёрнитчӧмъяслӧн, кутшӧмъясӧс кырымалӧма граждана да кредитнӧй организацияяс костын, ставнас кадколаст вылӧ 2013 вося тӧвшӧр тӧлысь 1 лунсянь ӧшым тӧлысь 31 лунӧдз.

    
2. Урчитны, мый Коми Республикаса республиканскӧй сьӧмкудйысь бергӧдӧм улӧ пырӧ оланін стрӧитӧм либӧ ньӧбӧм вылӧ кредитнӧй организацияясын босьтӧм кредитъясӧн (водзӧ — социальнӧй мынтӧмъяс) вӧдитчӧмысь прӧчентъяс мынтӧм вылӧ гражданалӧн збыль рӧскодысь 2/3 юкӧн, но абу унджык мындаысь, мый артавсьӧ Россия Федерацияса Шӧр банклӧн рефинансируйтан вына ставкалӧн 2/3 юкӧнысь,  лӧсялана финансӧвӧй во вылӧ Коми Республикаса республиканскӧй сьӧмкудйын тайӧ могъяс вылӧ торйӧдӧм сьӧмӧ пырӧмӧн.
         Социальнӧй мынтӧмлӧн ыдждаыс индыссьӧ прӧчентнӧй ставка серти, мый  урчитӧма кредитнӧй организацияӧн кредитнӧй сёрнитчӧм кырымалан кадколаст вылӧ кредитӧн вӧдитчӧмысь, да колӧ артавны выль пӧв кредитӧн вӧдитчӧмысь прӧчентӧй ставка кредитнӧй организацияӧн вежигӧн либӧ Россия Федерацияса Шӧр банклӧн рефинансируйтан ставка вежигӧн.
    3. Индыны Коми Республикаса экономика сӧвмӧдан министерство  гражданалы социальнӧй мынтӧмъяс сетӧм кузя удж котыртысьӧн.
             4. Коми Республикаса сьӧм овмӧс министерстволы быд во водзӧ мунысь финансӧвӧй во вылӧ Коми Республикаса республиканскӧй сьӧмкуд лӧсьӧдігӧн торйӧдны сьӧмсӧ тайӧ шуӧмлӧн 2 пунктын урчитӧм рӧскод вылӧ.
       5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь — Коми Республикаса сьӧм овмӧс министр В.А. Тукмаковлы.
           6. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.

           Коми Республикаса Юралысь                                                 В. Гайзер

           Сыктывкар
           2013 вося урасьӧм тӧлысь 5 лун
           21 №

 ВЫНСЬӦДӦМА 

Коми Республикаса Веськӧдлан котырлӧн 

2013 во урасьӧм тӧлысь 5 лунся 21 №-а шуӧмӧн
 (содтӧд)

Кредитъяс кузя, кутшӧмъясӧс граждана босьтісны кредитнӧй организацияясыcь оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн бергӧдӧм вылӧ компенсация нога Коми Республикаса республиканскӧй сьӧмкудйысь социальнӧй мынтӧм сетан 

ПӦРАДОК
     1. Тайӧ Пӧрадокыс урчитӧ кредитъяс кузя, кутшӧмъясӧс граждана босьтісны кредитнӧй организацияясыcь оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн бергӧдӧм вылӧ компенсация нога Коми Республикаса республиканскӧй сьӧмкудлӧн сьӧм тшӧт весьтӧ социальнӧй мынтӧм сетан механизм (водзӧ — социальнӧй мынтӧмъяс). 
  2. Социальнӧй мынтӧм босьтӧм вылӧ инӧд эм гражданалӧн, кодъяс кырымалісны 2013 вося тӧвшӧр тӧлысь 1 лунсянь ӧшым тӧлысь 31 лунӧдз кадколастӧ кредитнӧй организациякӧд Коми Республикаса мутасын оланін стрӧитӧм либӧ ньӧбӧм вылӧ сьӧм босьтӧм могысь  кредитнӧй сёрнитчӧм (водзӧ — кредитнӧй сёрнитчӧм) да кодъяс кредитнӧй сёрнитчӧм кырымалан кадколастӧ вӧлі сулалӧны учётын да 2005 вося рака тӧлысь 1 лунӧдз  лыддьыссьӧны урчитӧм пӧрадок серти олан условиеяс бурмӧдӧмын нуждайтчысьясӧн либӧ 2005 вося рака тӧлысь 1 лун бӧрын Россия Федерацияса оланін кодексӧн урчитӧм  пӧрадок серти лыддьыссьӧны олан жыръясын, кутшӧмъясӧс сетӧны социальнӧй медалан сёрнитчӧмъяс  серти,  нуждайтчысьясӧн, да кодъясӧс сувтӧдӧмаӧсь учёт вылӧ  олан жыръясын, кутшӧмъясӧс сетӧны социальнӧй медалан сёрнитчӧмъяс  серти, нуждайтчысьяс пыдди,  либӧ кодъяс  сулалӧны олан условиеяс бурмӧдӧм  могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ учётын, «Стрӧитчӧм либӧ оланін ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти.
         Социальнӧй мынтӧм сетсьӧ сэк, кор гражданинлӧн, коді кӧсйӧ босьтны социальнӧй мынтӧм,  тӧлысся шӧр чӧжӧсыс (либӧ гражданинлӧн да мукӧд йӧзлӧн, кодъяслысь чӧжӧссӧ арталісны кредитлысь ыджда индігӧн да кодъясӧс кредитнӧй сёрнитчӧмын пасйӧма созаёмщикъяс пыдди (водзӧ — созаёмщикъяс), тӧлысся ӧтувъя шӧр чӧжӧс) 45 сюрс шайтысь абу унджык.
           Тӧлысся шӧр чӧжӧс индыссьӧ гражданинӧн (созаёмщикъясӧн) чӧжӧс йылысь сетӧм юӧръясысь петӧмӧн гражданинлы (созаёмщикъяслы) сетан кредитлысь ыджда индӧм кузя кредитнӧй организациялӧн методика серти.
      3. Гражданинлы, коді кӧсйӧ босьтны социальнӧй мынтӧм (водзӧ — гражданин), кредитнӧй сёрнитчӧм кырымалан лунсянь ӧти воысь оз сёрӧнджык колӧ шыӧдчыны Коми Республикаын муниципальнӧй районса (кар кытшса) муниципальнӧй юкӧнлӧн меставывса асвеськӧдлан органӧ (водзӧ — меставывса асвеськӧдлан орган) сылӧн оланін (пасйӧм)  серти тайӧ Пӧрадок дорӧ 1 содтӧдын индӧм серти урчитӧм формаа социальнӧй мынтӧм сетӧм йылысь корӧмӧн.
              Корӧм дорӧ содтыссьӧны татшӧм документъяс:
        
 1) кредитнӧй сёрнитчӧм, кутшӧмӧс кырымалӧма Коми Республика мутасын оланін стрӧитӧм либӧ ньӧбӧм вылӧ сьӧм босьтӧм могысь;
        2) гражданинлӧн (созаёмщикъяслӧн) чӧжӧс ыджда йылысь, кутшӧмӧс кутӧны тӧд вылын  гражданинлы (созаёмщикъяслы) сетӧм кредитлысь ыджда индігӧн, кредитнӧй организациясянь справка;
         3) олан жыр вылӧ эмбур кутан инӧдсӧ эскӧдысь документ (граждана, кодъяс стрӧитӧны торъя олан керка, да граждана, кодъяс кырымалӧмаӧсь оланін пайӧн стрӧитчӧм (инвестируйтӧм) кузя сёрнитчӧм, оз сетны);
      
  4) оланін пайӧн стрӧитӧмын (инвестируйтӧмын) участвуйтан сёрнитчӧм, кутшӧмӧс кырымалӧма да пасйӧма оланпастэчаслӧн корӧмъяс серти (граждана, кодъяс стрӧитӧны торъя олан керка, оз сетны).
            Гражданин ас кӧсйӧм серти вермӧ вайны меставывса асвеськӧдлан органӧ сетӧм корӧмӧн    документ, коді эскӧдӧ гражданинӧс  урчитӧм пӧрадок серти  2005 вося рака тӧлысь 1 лунӧдз олан условиеяс бурмӧдӧмын нуждайтчысьӧн лыддьӧм йылысь  учётӧ либӧ 2005 вося рака тӧлысь 1 лун бӧрын Россия Федерацияса оланін кодексӧн урчитӧм  пӧрадок серти  олан жыръясын, кутшӧмъясӧс сетӧны социальнӧй медалан сёрнитчӧмъяс  серти,  нуждайтчысьясӧн лыддьӧм йылысь учётӧ,  либӧ «Стрӧитчӧм либӧ оланін ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти  олан условиеяс бурмӧдӧм  могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ учётӧ сувтӧдӧм.
           Меставывса асвеськӧдлан орган вӧчӧ копияяс граждананинӧн сетӧм документъяслысь, да документъяслысь подлинникъяссӧ бергӧдӧ гражданинлы социальнӧй мынтӧм сетӧм йылысь корӧмӧн гражданинӧн шыӧдчан лунӧ веськыда приём дырйи.
      
Гражданин вермӧ ӧткажитчыны социальнӧй мынтӧм босьтӧмысь ӧткажитан помкаяс индытӧг.
          4. Меставывса асвеськӧдлан орган «Россия Федерацияса гражданалы, кодъяслӧн эм инӧд оланін ньӧбӧм либӧ стрӧитӧм могысь субсидияяс (социальнӧй мынтӧмъяс) босьтӧм  вылӧ, канмусянь отсӧг сетан юкӧнын Коми Республикалӧн  меставывса асвеськӧдлан органъяслы  торъя канму уджмогъяс сетӧм йылысь» Коми Республикаса Оланпас серти гражданинлӧн шыӧдчан лунӧ примитӧ, пасйӧ социальнӧй мынтӧмъяс сетӧм йылысь корӧм да сы дорӧ содтӧм документъяс (водзӧ лӧсялӧмӧн – гражданинлӧн корӧм да документъяс), мый индӧма тайӧ Пӧрадоклӧн 3 пунктын, да сетӧ гражданинлы корӧм воӧм йылысь гижсьӧг корӧм дорӧ содтӧм документъяслӧн лыддьӧг да налӧн воан кадпас индӧмӧн.
                Сэк, кор гражданин ас кӧсйӧм серти эз сет корӧмкӧд  тайӧ Порадоклӧн 3 пунктса сизимӧд абзацын индӧм документ, тайӧ документсӧ меставывса асвеськӧдлан орган корӧ органъясысь да организацияясысь, кӧні вӧдитчӧны тайӧ документӧн, гражданинлысь корӧм да документъяс пасъян лунсянь 10 уджалан лунысь оз сёрӧнджык ведомствокостса юöр сетан öтувъя уджалан пöрадок серти.
             Сэк, кор тайӧ Пӧрадоклӧн 3  пунктса сизимӧд пунктын индӧм документӧн вӧдитчӧны меставывса асвеськӧдлан органын, тайӧ документыс содтыссьӧ сыӧн социальнӧй мынтӧм сетӧм йылысь примитӧм корӧм дорӧ тайӧ корӧмсӧ да документъяссӧ меставывса асвеськӧдлан органӧн пасъян лунсянь 7 уджалан лунӧн.
              5. Быд тӧлысь, гражданаӧн социальнӧй мынтӧм сетӧм йылысь корӧмъясӧн шыӧдчӧм тӧлысь бӧрын водзӧ мунысь тӧлысьлӧн 20-ӧд лунӧдз, меставывса асвеськӧдлан орган прӧверитӧ примитӧм документъяссӧ тайӧ Пӧрадоклӧн 2 да 3 пунктъясын индӧм корӧмъяслы лӧсялӧм вылӧ, да ыстӧ Коми Республикаса экономика сӧвмӧдан министерствоӧ граждана корӧмъяслысь да документъяслысь копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ) гражданалы социальнӧй мынтӧмъяс сетӧм йылысь решение примитӧм могысь, да та йылысь гражданинлы гижӧда уведомление.
              Сэк, кор меставывса асвеськӧдлан орган примитӧм документъяс прӧверитігӧн аддзӧ тайӧ Пӧрадоклӧн 2 да 3 пунткъясын индӧм корӧмъяслы лӧсявтӧмлун, тайӧ лоӧмтор йылысь гражданинлӧн инпасӧ ыстыссьӧ гижӧда уведомление тайӧ пунктлӧн  медводдза абзацын индӧм кадколастӧ.
             
 Гражданин, кодлӧн инпасӧ меставывса асвеськӧдлан органӧн ыстыссьӧ сыӧн сетӧм корӧмъяслӧн да документъяслӧн, а сідзжӧ ведомствокостса корӧмъяс вылӧ вочакывъяслӧн  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ) тайӧ Пӧрадоклӧн 2 да 3 пунктъясын индӧм корӧмъяслы лӧсявтӧмлун йылысь гижӧда уведомление, аддзӧм лӧсявтӧмлунъяс бырӧдӧм бӧрын вермӧ выльысь шыӧдчыны социальнӧй мынтӧм босьтӧм йылысь корӧмӧн тайӧ Пӧрадок серти.
       6. Коми Республикаса экономика сӧвмӧдан министерство пасйӧ гражданалӧн корӧмъяслысь да документъяслысь копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ) налӧн воан лунӧ Коми Республикаса экономика сӧвмӧдан министерствоӧн примитӧм делопроизводство правилӧяс серти, мый йылысь меставывса асвеськӧдлан органӧн документъяс пасъян лунсянь 2 уджалан лунӧн сетсьӧ индӧм документъяс воӧм йылысь гижсьӧг налысь лыддьӧг да кадпас индӧмӧн.
                Меставывса асвеськӧдлан органъясӧн гражданалӧн корӧмъяслысь да документъяслысь сетӧм копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ)  тайӧ Пӧрадоклӧн корӧмъяслы налысь лӧсялӧмсӧ видлалӧ Коми Республикаса экономика сӧвмӧдан министерствоӧн котыртӧм комиссия (водзӧ – Комиссия).
           Комиссияса торъя тэчас вынсьӧдсьӧ Коми Республикаса экономика сӧвмӧдан министерстволӧн решениеӧн. Комиссиялысь уджалан пӧрадок урчитӧны сыӧн вынсьӧдӧм уджаланарт подув вылын.
      
 Гражданалӧн корӧмъяслысь да документъяслысь  копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ)  видлавсьӧны Комиссияӧн Коми Республикаса экономика сӧвмӧдан министерствоӧ налӧн воан лунсянь 3 тӧлысьӧн.
         Гражданалӧн корӧмъяслысь да документъяслысь сетӧм копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ) видлалан бӧртасъяс серти Комиссия тайӧ пунктлӧн нёльӧд абзацын индӧм кадколастӧ дасьтӧ татшӧм кывкӧртӧдъяс пиысь ӧтиӧс:
                      1) гражданинлы     социальнӧй мынтӧм сетны позянлун йылысь;
                      2) гражданинлы социальнӧй мынтӧм сетны позьтӧмлун йылысь;
           3) гражданинӧн сетӧм корӧмын да документъясын индӧм юӧръяс стӧчмӧдны коланлун йылысь.
          

Комиссиялӧн кыкӧртӧд оформитсьӧ Комиссия заседаниеса сёрнигижӧдӧн    корӧмъяслысь да документъяслысь  копияяс, ведомствокостса корӧмъяс вылӧ вочакывъяс  (сэк, кор тайӧ Пӧрадоклӧн 3 пунктса сизимӧд абзацын индӧм документсӧ граждана ас кӧсйӧм серти оз сетны меставывса асвеськӧдлан органӧ)  видлалан лунсянь 1 уджалан лунӧн.
                Коми Республикаса экономика сӧвмӧдан министерство Комиссиялысь кывкӧртӧд тӧд вылын кутӧмӧн Комиссияӧн сёрнигижӧд оформитан лунсянь 7 уджалан лунӧн примитӧ татшӧм решениеяс пиысь ӧтиӧс:
                1) гражданинлы социальнӧй мынтӧм сетӧм йылысь;
                   2) гражданинлы социальнӧй мынтӧм сетӧмын ӧткажитӧм йылысь;
        3) гражданинӧн сетӧм юӧръяс стӧчмӧдны коланлун йылысь.
       Решение примитан лунсянь 5 уджалан лунӧн Коми Республикаса экономика сӧвмӧдан министерство ыстӧ гражданинлы сыкӧд йитӧдын примитӧм решение йылысь гижӧда уведомление да лӧсялана меставывса асвеськӧдлан органӧ примитӧм решение йылысь юӧръяс.
       Гражданинлы социальнӧй мынтӧм сетны позьтӧмлун йылысь Комиссиялӧн кывкӧртӧд да гражданинлы социальнӧй мынтӧм сетӧмын ӧткажитӧм йылысь Коми Республикаса экономика сӧвмӧдан министерстволӧн решение примитсьӧ татшӧм помкаяс эмлун дырйи:
       1)  гражданинӧн  оланін стрӧитӧм либӧ ньӧбӧм вылӧ кредит организацияын босьтӧм кредитӧн, кутшӧмӧс босьтіс, абу колана мог серти вӧдитчӧм;
      
2) социальнӧй мынтӧм босьтӧм вылӧ тайӧ Пӧрадоклӧн 3 пунктса медводдза абзацын индӧм кадколаст кольӧм бӧрын корӧм да документъяс сетӧм;
          3) социальнӧй мынтӧм босьтӧм вылӧ мортӧн, кодлӧн тайӧ Пӧрадок серти социальнӧй мынтӧм босьтӧм вылӧ инӧдыс абу, документъяс сетӧм.
         
Гражданинӧн сетӧм корӧмын да документъясын юӧръяс стӧчмӧдны коланлун  йылысь Комиссиялӧн кывкӧртӧд да гражданинӧн   сетӧм юӧръяс стӧчмӧдны коланлун йылысь Коми Республикаса экономика сӧвмӧдан министерстволӧн решение примитсьӧны татшӧм лоӧмторъяс дырйи:
        1) социальнӧй мынтӧм босьтӧм вылӧ гражданинӧн сетӧм документъяслӧн, кутшӧмъяслӧн лыддьӧгыс урчитӧма тайӧ Пӧрадоклӧн 3 пунктын, кутшӧмъясӧс гражданинлы колӧ вайны асшӧра, абу тырвыйӧлун;
  2) сэк, кор гражданаӧн сетӧм документъясын эмӧсь опиская, опечаткаяс, арифметическӧй ӧшыбкаяс, а сідзжӧ правитӧмъяс, мыйяс торкӧны  документлысь сюрӧс  ӧти вежӧртасын гӧгӧрвоӧдӧмсӧ.
    Гражданин, кодкӧд йитӧдын примитӧма юӧръяс стӧчмӧдны коланлун йылысь, аддзӧм тырмытӧмторъяс бырӧдӧм бӧрын вермӧ выль пӧв шыӧдчыны социальнӧй мынтӧм сетӧм йылысь корӧмӧн тайӧ Пӧрадоклӧн 3 пунктын индӧм документъяс содтӧмӧн  сы кузя примитӧм решение йылысь гижӧда уведомление ыстан кадпассянь квайт тӧлысьысь оз сёрӧнджык тайӧ Пӧрадок серти.
        7. Социальнӧй мынтӧмъяс ыдждалысь рӧштшӧт лӧсьӧдӧм вылӧ Коми Республикаса экономика сӧвмӧдан министерство Коми Республикаса сьӧм овмӧс министерствокӧд сёрнитчӧмӧн кырымалӧ сёрнитчӧмъяс кредитнӧй организацияяскӧд да рефинансируйтӧм да закладнӧйяс нуӧдысь  организацияяскӧд   (водзӧ — ипотечнӧй организация).
    Коми Республикаса экономика сӧвмӧдан министерство гражданинлы социальнӧй мынтӧм сетӧм йылысь решение примитан кадпассянь   10 уджалан лунӧн ыстӧ кредит сетысь кредитнӧй организацияясӧ граждана лыддьӧг, кодъяскӧд йитӧдын примитӧма бур решение (водзӧ — граждана лыддьӧг) гражданалы вуджӧдӧм сьӧм ыджда кузя прӧчентъяс серти рӧштшӧт вӧчӧм вылӧ. 
          Сэк, кор кредит сетысь кредитнӧй организация вуджӧдӧ закладнӧйяс кузя инӧдъяс ипотечнӧй организацияӧ, граждана лыддьӧг ыстыссьӧ лӧсялана ипотечнӧй организацияӧ.
       
Коми Республикаса экономика сӧвмӧдан министерство вынсьӧдӧ кредитнӧй да ипотечнӧй организацияяссянь лӧсялана рӧштшӧт воан лунсянь 10 уджалан лунӧн социальнӧй мынтӧм ыдждалысь рӧштшӧт.
       8. Социальнӧй мынтӧм сетӧм вылӧ рӧскод сьӧмӧн могмӧдӧм збыльмӧдсьӧ Коми Республикаса сьӧм овмӧс министерствоӧн Коми Республикаса экономика сӧвмӧдан министерстволы Коми Республикаса республиканскӧй сьӧмкудлӧн своднӧй роспись да Коми Республикаса республиканскӧй сьӧмкудлӧн кассӧвӧй план серти сьӧмкуд могъяслӧн урчитӧм лимитъясӧ пырӧмӧн.
          Коми Республикаса республиканскӧй сьӧмкудлысь Коми Республикаса экономика сӧвмӧдан министерстволӧн лицевӧй тшӧт вылысь  гражданалӧн кредитнӧй организацияын восьтӧм тшӧтъяс вылӧ сьӧм вуджӧдӧм вӧчсьӧ урчитӧм пӧрадок серти заявкаяс подув вылын рӧскод мынтӧм, а сідзжӧ тайӧ Пӧрадок дорӧ 2 содтӧдын индӧм форма серти социальнӧй мынтӧм ыдждалысь рӧштшӧт вӧчӧм  вылӧ. Рӧскод мынтӧм вылӧ заявкаяс сетсьӧны Коми Республикаса экономика сӧвмӧдан министерствоӧ индӧм министерствоӧн социальнӧй мынтӧм ыдждалысь рӧштшӧт вынсьӧдан лунсянь 5 уджалан лунӧн.
        Гражданалӧн тшӧтъяс вылӧ сьӧм вуджӧдӧм збыльмӧдӧ Коми Республикаса сьӧм овмӧс министерство Коми Республикаса экономика сӧвмӧдан министерствоӧн тайӧ пунктлӧн мӧд абзацын индӧм документъяс сетан лунсянь 3 уджалан лунӧн.
         9. Сэк, кор вӧдитчӧны кредитӧн оз колана мог серти, гражданинлы сетӧм социальнӧй мынтӧмсӧ ставнас ковмас бергӧдны Коми Республикаса республиканскӧй сьӧмкудйӧ оланпастэчасын урчитӧм пӧрадок серти.

           10. Социальнӧй мынтӧмъяс оз сетсьы прӧчентъяс кузя рӧскод юкӧн бергӧдӧм вылӧ, кутшӧмъясӧс граждана вуджӧдӧмаӧсь да  мынтӧмаӧсь   ссуда серти нюжӧдӧм уджйӧз кузя.   

Кредитъяс кузя, кутшӧмъясӧс граждана 

босьтісны кредитнӧй организацияясыcь 

оланін стрӧитӧм либӧ ньӧбӧм вылӧ, 

прӧчентъяс мынтӧм могысь рӧскод юкӧн
 бергӧдӧм вылӧ компенсация нога 

социальнӧй мынтӧм сетан 
пӧрадок дорӧ

1 СОДТӦД

________________________________________-ӧ

(меставывса асвеськӧдлан органлӧн нимпас)

____________________________ гражданинсянь,
                        (ним, вич, ов)

коді олӧ ___________________________________

_______________________________инпас серти,

Паспорт  ______________ серия _______________№

сетӧма ______________________________________.
                                                                 (кодӧн да кор сетӧма)

Чужан кадпас _____________ ВМП _______________.

ПФР страхӧвӧй эскӧдангижӧдлӧн номер___________

____________________________________________

(военнослужащӧйяслы –  мортӧс эскӧдысь эскӧданпас номер)

Йитӧд вылӧ телефонъяс _____________________.
Кредитъяс кузя, кутшӧмъясӧс граждана босьтісны кредитнӧй организацияясыcь 

оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн
 бергӧдӧм вылӧ компенсация нога социальнӧй мынтӧм сетӧм йылысь
КОРӦМ
   Кора сетны меным компенсация нога социальнӧй мынтӧм оланін стрӧитӧм (ньӧбӧм) могысь_____________________________________________________

________________________________________________________________-ын
                                             (кредитнӧй организациялӧн нимпас)

_____вося кадколаст вылӧ _____№-а __________ “_____” -ся кредитнӧй сёрнитчӧм серти босьтӧм кредит кузя прӧчентъяс мынтӧм вылӧ рӧскод юкӧн бергӧдӧм могысь.

       Босьтӧм кредит кузя прӧчентъяс мынтӧм вылӧ рӧскод юкӧн бергӧдӧм могысь компенсация нога социальнӧй мынтӧмъяслысь ыджда кора вуджӧдны ___________________________________________________________________-ӧ

                                     (кредитнӧй организациялӧн нимпас)

__________________ №-а менам тшӧт вылӧ.

   Кредитӧн кӧ лоӧ вӧдитчӧма абу колана мог серти, кӧсйыся бергӧдны меным сетлӧм социальнӧй мынтӧмсӧ дзоньнас Коми Республикаса республиканскӧй сьӧмкудйӧ.

 «Кредитъяс кузя, кутшӧмъясӧс граждана босьтісны кредитнӧй организацияясыcь оланін стрӧитӧм либӧ ньӧбӧм вылӧ, прӧчентъяс мынтӧм могысь рӧскод юкӧн бергӧдӧм вылӧ компенсация нога социальнӧй мынтӧм сетан пӧрадок йылысь» Коми Республикаса Веськӧдлан котырлӧн 2013 во урасьӧм тӧлысь 5 лунся 21 №-а шуӧмӧн тӧдмаси.

       Тайӧ корӧм дорӧ содта (коланасӧ визьнитны):

        1) ____ лист вылын кредитнӧй сёрнитчӧм;

    2)  гражданинлӧн (созаёмщикъяслӧн) чӧжӧс ыджда йылысь, кутшӧмӧс кутӧны тӧд вылын  гражданинлы (созаёмщикъяслы) сетӧм кредитлысь ыджда индігӧн, кредитнӧй организациясянь справка, _____ лист вылын;

      
3)  олан жыр вылӧ эмбур кутан инӧдсӧ эскӧдысь документ (граждана, кодъяс стрӧитӧны торъя олан керка, да граждана, кодъяс кырымалӧмаӧсь оланін пайӧн стрӧитчӧм (инвестируйтӧм) кузя сёрнитчӧм, оз сетны;

4) оланін пайӧн стрӧитӧмын (инвестируйтӧмын) участвуйтан сёрнитчӧм, кутшӧмӧс кырымалӧма да пасйӧма оланпастэчаслӧн корӧмъяс серти (граждана, кодъяс стрӧитӧны торъя олан керка, оз сетны), ____ лист;
       5)   документ, коді эскӧдӧ гражданинӧс  урчитӧм пӧрадок серти  2005 вося рака тӧлысь 1 лунӧдз олан условиеяс бурмӧдӧмын нуждайтчысьӧн лыддьӧм йылысь  учётӧ либӧ 2005 вося рака тӧлысь 1 лун бӧрын Россия Федерацияса оланін кодексӧн урчитӧм  пӧрадок серти  олан жыръясын, кутшӧмъясӧс сетӧны социальнӧй медалан сёрнитчӧмъяс  серти,  нуждайтчысьясӧн лыддьӧм йылысь учётӧ,  либӧ «Стрӧитчӧм либӧ оланін ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти  олан условиеяс бурмӧдӧм  могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ учётӧ сувтӧдӧм  (сетсьӧ гражданинӧн ас кӧсйӧм серти).

          Ме сета ассьым сӧгласие коланлун дырйи уполномочитӧм органӧн юӧр, мый сетсьӧ тайӧ корӧмын да коді эм содтӧд документъясын, прӧверитӧм вылӧ.
                Корӧмсӧ гижан кадпас 20 ____вося   ___________тӧлысь  «____» лун
       _____________________                                   _____________________
                   (кадпас)                                                    (кырымпас гӧгӧрвоӧдӧм)
Кредитъяс кузя, кутшӧмъясӧс граждана 

босьтісны кредитнӧй организацияясыcь 

оланін стрӧитӧм либӧ ньӧбӧм вылӧ, 

прӧчентъяс мынтӧм могысь рӧскод юкӧн
 бергӧдӧм вылӧ компенсация нога 
социальнӧй мынтӧм сетан 
пӧрадок дорӧ
2 СОДТӦД
Оланін стрӧитӧм либӧ ньӧбӧм могысь кредитнӧй организацияясысь гражданаӧн босьтӧм кредитъяс кузя прӧчентъяс мынтӧм вылӧ рӧскод юкӧн бергӧдӧмын компенсация нога социальнӧй мынтӧм ыдждалӧн
РӦШТШӦТ
 Рӧштшӧт кадпас: _______________________
	Д/в № 

	Кредитнӧй сёрнитчӧмлӧн номер да кадпас
	Ньӧбан-вузалан сёрнитчӧмлӧн кадпас (пайӧм стрӧитчӧмын (инвестируйтӧмын) участвуйтӧм, ньӧбӧм оланінлӧн инпас
	Заёмщиклӧн ов, ним, вич
	Кредит серти сьӧм сетан кадпас
	Кредитнӧй сёрнитчӧм серти кредит помӧдз мынтан кадпас
	Сетӧм кредит ыджда (шайт)
	Колян тӧлысьӧ операциялӧн кадпас
	Ӧнія тӧлысьӧ операциялӧн кадпас 
	Ссудаа уджйӧзлӧн коляс (шайт), ставнас
	Шӧр уджйӧз серти нюжӧдӧм уджйӧз
	Прӧчентъяс серти нюжӧдӧм уджйӧз
	Кредитнӧй сёрнитчӧм кузя прӧчента ставка (%)
	Прӧчента ставка, кутшӧмӧс колӧ бергӧдны Коми Республикаса республиканскӧй сьӧмкудйысь (%)
	Кредитӧн вӧдитчан лунъяслӧн лыд
	Коми Республикаса республиканскӧй сьӧмкудйысь социальнӧй мынтӧм ыджда (10 гр. x 14 гр.:   

100 x 15 гр.: ӧнія вося календарнӧй лунъяслӧн лыд) (шайт)      

   (Рӧштшӧт вӧчӧмысь кывкутысь уполномочитӧм мортлӧн ов, ним, вич, чин, кырымпас).

_________________________________________________

Исп. Шомысова А.А., 18 827 зн.
